
UTANGULIZI

Mpango wa Pili wa Taifa wa Maendeleo wa Miaka Mitano
(2016/17-2020/21), pamoja na malengo mengine,
unakusudia kuweka mazingira wezeshi kwa vijana, wanawake
na watu wenye ulemavu kujiajiri na kushiriki katika shughuli
za kiuchumi kama vile kilimo, ufugaji na uzalishaji wa bidhaa
mbalimbali.

Miongoni mwa mikakati ya kutimiza lengo hilo iliyoainishwa
katika Mpango huo ni utoaji wa mikopo yenye gharama
na masharti nafuu kwa vijana, wanawake na watu wenye
ulemavu.

Katika kutekeleza Mkakati huo, Sheria ya Fedha ya Serikali
za Mitaa, Sura ya 290 ilifanyiwa marekebisho mwaka 2018
ili kuweka masharti kwa Halmashauri zote nchini kutenga
fedha kwa ajili ya mikopo kwa vikundi vya wanawake, vijana
na watu wenye ulemavu. Kufuatia marekebisho hayo, Ofisi
ya Rais, Tawala za Mikoa na Serikali za Mitaa ilitunga Kanuni
zinazoainisha masharti ya utoaji na usimamizi wa mikopo
inayotolewa na Halmashauri kwa vikundi hivyo.

Kijitabu hiki kinakusudia kufafanua masharti ya Kanuni za
Utoaji na Usimamizi wa Mikopo kwa Vikundi vya Wanawake,
Vijana na Watu Wenye Ulemavu zilizotangazwa katika
Tangazo la Serikali Na. 286 la tarehe 5 Aprili, 2019.

Kijitabu hiki kimegawanyika katika sehemu sita ambazo
zimebeba maudhui makuu ya Kanuni hizo.

UTENGAJI WA FEDHA ZA MIKOPO

1.1 Utengaji wa fedha za mikopo (Kanuni ya 4)

B Halmashauri ina wajibu wa kutenga asilimia kumi ya
mapato yanayotoka katika vyanzo vyake ya ndani kwa
ajili ya kutoa mikopo kwa vikundi vya wanawake (4%),
vijana (4%) na watu wenye ulemavu (2%)

1.2 Mgawanyo wa fedha za mikopo (Kanuni ya 5) I

B Halmashauri itakuwa na wajibu wa kugawa fedha
zilizotengwa kwa ajili ya mikopo kwa kuzingatia
mgawanyo ufuatao:

» Asilimia arobaini kwa ajili ya vikundi vya wanawake;

» Asilimia arobaini kwa ajili ya vikundi vya vijana; na

» Asilimia ishirini kwa ajili ya vikundi vya watu wenye
ulemavu.

B Mikopo itakayotolewa na Halmashauri chini ya Kanuni
za Utoaji na Usimamizi wa Mikopo kwa Vikundi vya
Wanawake, Vijana na Watu Wenye Ulemavu haitakuwa
na riba.

1.3 Tangazo kwa umma kuhusu kuwepo kwa fedha za
mikopo (Kanuni ya 7)

B Halmashauri itakuwa na wajibu wa kutoa tangazo
kwa umma na kuvitaarifu vikundi vilivyosajiliwa vya
wanawake, vijana na watu wenye ulemavu kuhusu
kuwepo kwa fedha zilizotengwa kwa ajili ya vikundi
hivyo.

HALMASHAUR!
TANGAZO KWA UMMA
FEDHA ZA MIKOPO
KWA VIKUNDI

UTARATIBU HUU
MZURI WA
KUTUJULISHA

NAENDA
KUTOA TAARIFA
KIKUNDINI KUWA
TANGAZO LA
MIKOPO LIMETOKA




T Kanum-za Utoa)x_ wa Mlkopo ha Usnmam:zu wa Mlkopo kwa Vikundi vya Wanawake, =
: - S ‘. Vijana na Watu ‘Wenye Ulemavu za Mwaka 2019

MAOMBI YA MIKOPO

2.1 Sifa za kupata mkopo (Kanuni ya 6)

®  Kikundi kitakuwa na sifa ya kupata mkopo endapo:

» Kimesajiliwa kama kikundi cha wanawake, vijana au
watu wenye ulemavu;

» Kinajishughulisha na ujasiriamali au kinakusudia
kuanzisha shughuli za ujasiriamali mdogo au wa
kati;

» Kama ni kikundi cha wanawake au vijana kina
wanakikundi kumi au zaidi;

» Kama ni kikundi cha watu wenye ulemavu kina
wanakikundi wasiopungua watano na wasiozidi
kumi;

» Kina akaunti ya benki iliyofunguliwa kwa jila la
kikundi kwa ajili ya matumizi ya kikundi;

» Wanakikundi wawe hawana ajira rasmi; na

» Wanakikundi wawe ni raia wa Tanzania wenye umri
wa miaka kumi na minane au zaidi.

KAMA NI KIKUNDI
CHA WANAWAKE AU
VIJANA KINA

WANAKIKUNDI KUMI
wEN AU ZAIDI
wuﬂﬁm L . -

Kikundi kitakosa sifa ya kupata mkopo endapo:

» Kitakuwa hakina mojawapo ya sifa zilizotajwa hapo
juu;

» Kimetoa taarifa za uongo kwa Mamlaka za Serikali za
Mitaa kwa madhumuni ya kupata mkopo;

» Kimetumia fedha za mkopo kwa matumizi tofauti na yale
yaliyoombewa mkopo bila idhini ya Kamati ya Kudumu
ya Fedha, Mipango na Uongozi ya Halmashauri; au

» Kimeshindwa kurejesha mkopo wa awali.

2.2 Maombi ya Mkopo (Kanuni ya 7)

Kikundi kinachokusudia kuomba mkopo kitatakiwa kujaza
fomu maalum itakayotolewa na Halmashauri ambayo
kikundi husika kipo.

Fomu ya maombi ya mkopo baada ya kujazwa itaambatishwa
na nyaraka zifuatazo:

» Nakala za katiba ya kikundi, cheti cha usajili wa
kikundi na kama kikundi kinafanya biashara, leseni ya
biashara;

> Nakala halisi za taarifa ya akaunti kutoka katika benki
ambayo kikundi kina akaunti, barua za utambulisho
kutoka kwa Mtendaji wa Kijiji au Mtaa ambao kikundi
kipo na Mtendaji wa Kata na wazo la biashara.
Halmashauri itatakiwa ndani ya muda wa siku tatu tangu
kupokea maombi kukitaarifu kikundi kilichowasilisha
maombi hayo kuwa maombi husika yamepokelewa.

2.3 Muda wa kushughulikia maombi ya mikopo (Kanuni

ya 8)

Halmashauri itakuwa na wajibu wa kushughulikia maombi
ya mikopo kutoka katika vikundi vya wanawake, vijana na
watu wenye ulemavu katika kipindi kisichozidi miezi mitatu
tangu siku ya kupokelewa kwa maombi hayo.

Halmashauri itakuwa na wajibu wa kuingiza fedha katika
akaunti za vikundi vilivyokubaliwa kupatiwa mkopo baada
ya vikundi hivyo kusaini Mkataba na Halmashauri.

B Halmashauri itakuwa na wajibu wa kuvitaarifu vikundi
ambavyo maombiyake ya mkopo yatakuwa yamekataliwa
na sababu za kukataliwa kwa maombi hayo ndani ya siku
saba tangu kufanyika kwa uamuzi.

2.4 Matumizi ya fedha za mkopo (Kanuni ya 9)

m  Kikundi kilichokopa fedha chini ya Kanuni za Utoaji na
Usimamizi wa Mikopo kwa Vikundi vya Wanawake, Vijana
na Watu Wenye Ulemavu vitatakiwa kutumia fedha za
mkopo kwa miradi iliyoidhinishwa na Kamati ya Kudumu
ya Fedha, Mipango na Uongozi ya Halmashauri.

m Kikundi kinaweza kubadilisha matumizi ya fedha za
mkopo baada ya kupata idhini ya Kamati ya Kudumu ya
Fedha, Mipango na Uongozi ya Halmashauri.

UREJESHAJI WA MIKOPO

3.1 Muda wa kuanza kurejesha mkopo (Kanuni ya
10(1))

B Mkopo uliotolewa kwa kikundi utatakiwa kurejeshwa
baada ya muda wa miezi mitatu tangu siku ya kupata
mkopo.

3.2 Muda wa kufanya marejesho (Kanuni ya 10(2))

B Marejesho ya mkopo yatafanywa na kikundi kila mwezi
kwa kiwango ambacho Halmashauri na kikundi husika
watakuwa wamekubalina.

3.3 Uhuru wa kufanya makubaliano ya namna ya
kurejesha mkopo (Kanuni ya 10(3))

® Halmashauri na kikundi kilichokopa fedha zina uwezo
wa kukubaliana namna ya kurejesha mkopo ambao ni
tofauti na namna zilizotajwa hapo juu.

3.4 Wajibu wa Mweka Hazina wa Kikundi katika
kurejesha mkopo (Kanuni ya 10(4))

B Mweka Hazina wa Kikundi kilichopata mkopo atakuwa na
wajibu wa kuhakikisha anawasilisha marejesho ya Mkopo
katika akaunti maalum ya kupokea marejesho ya mikopo
ya vikundi iliyoanzishwa na Halmashauri na kuwasilisha
nakala ya hati ya benki kwa Afisa Maendeleo ya Jamii wa
Halmashauri.

NAWASILISHA
HATI YA
MAREJESHO YA
MKOPO!

AFISA MAENDELEO

YA JAMII
HALMASHAURI

MATOKEO YA KUSHINDWA KUREJESHA MKOPO

4.1 Notisi ya siku 30 kwa kushindwa kurejesha mkopo
(Kanuni ya 11(1) na (2))

m Ikitokea kikundi kilichopata mkopo kushindwa kurejesha
mkopo katika muda uliopangwa, Halmashauri itakipa
kikundi hicho notisi ya siku 30 kukitaka kikundi hicho
kutoa sababu za kushindwa kurejesha mkopo kwa wakati.

B Baada ya kumalizika kwa muda wa notisi ya siku 30,
Kamati ya Huduma za Mikopo ya Halmashauri itajadili
kushindwa kwa kikundi hicho kurejesha mkopo kwa
wakati na itashauri Timu ya Menejimenti ya Halmashauri
hatua za kuchukua kwa mujibu wa Kanuni.

4.2 Kuongezewa muda wa kulipa mkopo (Kanuni ya
11(3))

Kikundi ambacho kimeshindwa kurejesha mkopo
kwa wakati kinaweza kuongezewa muda na Timu ya
Menejimenti ya Halmashauri wa kulipa mkopo husika.

4.3 Notisi ya kufikishwa mahakamani (Kanuni ya
11(4))

Endapo muda wa nyongeza wa kulipa mkopo utakuwa
umemalizika na kikundi kikawa kimeshindwa kulipa
mkopo, Halmashauri itakipa kikundi hicho notisi ya
kusudio la kufungua shauri la madai dhidi ya wanakikundi.

4.4 Maombi maalum ya nyongeza ya muda wa kulipa
mkopo (Kanuni ya 12)

Kikundi kilichopata mkopo kinaweza kuongezewa muda
wa kulipa mkopo ikiwa kitawasilisha maombi maalum
ya muda huo kwa Halmashauri kwa kueleza sababu za
kushindwa kurejesha mkopo kwa wakati na mpango wa
kurejesha katika muda wa nyongeza.

MFUMO WA UTOAJI NA USIMAMIZI WA MIKOPO

I 5.1 Majukumu ya Afisa Maendeleo ya Jamii (Kifungu
cha 13)

B Afisa Maendeleo ya Jamii wa Halmashauri atakuwa na
majukumu yafuatayo:

» Kusajili vikundi vya wanawake, vijana na watu wenye
ulemavu;

» Kupokea na kusajili maombi ya mikopo kutoka katika
vikundi;

» Kusimamia uhai na uendeshaji wa vikundi pamoja
na urejeshaji wa mikopo;

» Kuhakikisha mikopo iliyotolewa. inatumika kama
ilivyokusudiwa;

» Kuratibu mafunzo ya vikundi.

5.2 Majukumu ya Kamati ya Huduma 2za Mikopo
(Kifungu cha 14)

® Kamati ya Huduma za Mikopo itakuwa na majukumu

yafuatayo:

» Kuchambua na kujadili maombi ya mikopo
yaliyopokelewa;

» Kutoa ushauri na mapendekezo kwa Timu vya
Menejimenti kuhusu vikundi vilivyokidhi vigezo vya
kupata mkopo;

» Kutembelea na kukagua maendeleo ya vikundi
vilivyopewa mikopo;

» Kupokea na kujadili taarifa za utekelezaji wa shughuli
za vikundi vilivyopewa mkopo;

» Kusimamia na kufuatilia urejeshaji wa mikopo.

WAMEJAZA
FOMU YA MAOMBI
VIZURI!

KAMATI YA HUDUMA ZA MIKOPO

5.3 Majukumu ya Timu ya Menejimenti (Kifungu cha 16)

B Timu ya Menejimenti ya Halmashauri itakuwa na
majukumu yafuatayo:

» Kupokea na kujadili mapendekezo ya mikopo kutoka
Kamati ya Huduma za Mikopo;

» Kutoaushauri na mapendekezo kuhusu mapendekezo
ya Kamati ya Huduma za Mikopo kwa Kamati ya
Kudumu ya Fedha, Mipango na Uongozi; na

» Kuwasilisha taarifa ya robo mwaka ya utekelezaji wa
Kanuni hizi katika Sekretarieti ya Mkoa.

5.4 Majukumu ya Kamati ya Kudumu ya Fedha, Mipango
na Uongozi (Kifungu cha 17)

®  Kamati ya Kudumu ya Fedha, Mioango na Uongozi ya
Halmashauri itakuwa na majukumu yafuatayo:

» Kupokea na kujadili taarifa ya mikopo kutoka Timu
ya Menejimenti;

» Kuidhinisha mikopo kwa vikundi vilivyokidhi vigezo;
na

» Kukagua miradi ya vikundi vilivyopata mikopo kwa
kufuata utaratibu wa kawaida wa ukaguzi wa miradi
ndani ya eneo la Mamlaka ya Serikali za Mitaa.

5.5 Majukumu ya Mkutano wa Halmashauri (Kifungu
cha 18)

® Mkutano wa Halmashauri utakuwa na majukumu
ya kupokea, kujadili na kupitisha taarifa ya mikopo
iliyoidhinishwa na Kamati ya Kudumu ya Fedha, Mipango
na Uongozi.

5.6 Majukumu ya Mkaguzi wa Ndani (Kifungu cha 19)

® Mkaguzi wa ndani wa Halmashauri atakuwa na majukumu
ya kukagua fedha zilizotengwa kwa ajili ya mikopo ya
vikundi vilivyosajiliwa vya wanawake, vijana na watu
wenye ulemavu, ureJesha]| na usimamizi wa mikopo
hiyo.

5.7 Majukumu ya Sekretarieti ya Mkoa (klfungu cha 20)

B Sekretarieti ya Mkoa itakuwa na majukumu yafuatayo:

>

Kuhakikisha Mamlaka za Serikali za Mitaa
zinatenga fedha kwa kwa ajili ya kukopesha vikundi
vilivyosajiliwa vya wanawake, vijana na watu wenye
ulemavu;

Kufuatilia na kutoa ushauri wa kitaalam kwa lengo la
kuimarisha usimamizi na utekelezaji wa huduma ya
utoaji wa mikopo;

Kuhakikisha fedha za mikopo zilizotengwa zinawafikia
walengwa;

Kutathmini utekelezaji wa mchakato mzima wa
kutenga fedha za mikopo, utoaji na urejeshaji wa
mikopo;

Kupokea na kujadili taarifa za utekelezaji wa Kanuni
hizi kutoka katika Mamlaka za Serikali za Mitaa; na

Kuwasilisha taarifa ya robo mwaka ya utekelezaji wa
Kanuni hizi katika Ofisi ya Rais, Tawala za Mikoa na
Serikali za Mitaa.

5.8 Majukumu ya Ofisi ya Rais, Tawala za Mikoa na
Serikali za Mitaa (Kifungu cha 21)

B Ofisi ya Rais, Tawala za Mikoa na Serikali za Mitaa itakuwa
na majukumu yafuatayo:

>

Kutoa tafsiri za sera na miongozo kuhusu usimamizi,
utoaji na urejeshaji wa mikopo ya vikundi vya
wanawake, vijana na watu wenye ulemavu;
Kuzijengea uwezo Mamlaka za Serikali za Mitaa
katika ukusanyaji wa mapato ya ndani kwa ufanisi;
Kuhakikisha Mamlaka za Serikali za Mitaa zinatenga
fedha za mikopo kwa mujibu wa Sheria;
Kuhakikisha fedha zilizotengwa kwa ajili ya mikopo
zinawafikia walengwa;

Kutathmini utekelezaji wa mchakato mzima wa
kutenga fedha za mikopo, utoaji na na urejeshaji
wa mikopo; na

» Kupokea taarifa ya robo mwaka ya utekelezaji wa
Kanuni hizi kutoka katika Sekretarieti za Mikoa.

MASUALA MENGINE

6.1 Akaunti Maalum ya Mikopo (Kifungu cha 22)

B Kila Halmashauri itakuwa na wajibu wa kufungua na
kuendesha Akaunti Maalum ya Mikopo kwa kuzingatia
sheria na taratibu za usimamizi wa fedha za umma.

B Akaunti Maalum ya Mikopo itafunguliwa katika mojawapo
ya Benki zinazoendesha shughuli zake katika eneo la
Halmashauri.

B Mkurugenzi wa Halmashauri atakuwa na wajibu wa
kuhakikisha kuwa fedha zote zilizotengwa kwa ajili
ya mikopo na fedha za marejesho ya mikopo hiyo
zinahifadhiwa katika Akaunti Maalum ya Mikopo.

6.2 Mafunzo kwa Vikundi (Kifungu cha 23)

B Kila Halmashauri itakuwa na wajibu wa kutoa mafunzo
kwa vikundi vilivyokubaliwa kupata mkopo juu vya
masuala ya uongozi, usimamizi wa fedha, uendeshaji wa
miradi na utoaji wa taarifa hususan zinazohusu mkopo
husika.

6.3 Makosa na Adhabu (Kifungu cha 24)

B Yafuatayo yatakuwa ni makosa chini ya Kanuni za Utoaji
na Usimamizi wa Mikopo kwa Vikundi vya Wanawake,
Vijana na Watu Wenye Ulemavu:

» Kutumia fedha za mkopo uliotolewa chini ya Kanuni
hizi kwa matumizi ambayo hayakuidhinishwa na
Kamati ya Kudumu ya Fedha, Mipango na Uongozi;

» Kutoa taarifa za uongo kwa lengo la kujipatia mkopo
unaotolewa chini ya Kanuni hizi.

-

B Adhabu kwa atakayetiwa hatiani kwa kosa lililotajwa
hapo juu ni faini ya kiasi kisichopungua shilingi
laki mbili(200,000) na kisichozidi shilingi milioni
moja(1,000,000) au kutumikia kifungo kisichopungua
miezi kumi na mbili (12) na kisichozidi miezi ishirini na
nne (24).

B Mkurugenzi yeyote ambaye atashindwa kusimamia
utekelezaji wa Kanuni hizi atakuwa ametenda kosa
la kinidhamu na mamlaka yake ya nidhamu inaweza,
kwa kadri itakavyoona inafaa, kumchukulia hatua za
kinidhamu.

HITIMISHO

Ni matumaini ya Shirika la Policy Forum kuwa Kijitabu hiki
kimetoa mwangaza wa kutosha kuhusu maudhui ya Kanuni za
Utoaji na Usimamizi wa Mikopo kwa Vikundi vya Wanawake,
Vijana na Watu Wenye Ulemavu. Hivyo, ni mategemeo yetu
kuwa Wanawake, Vijana na watu Wenye Ulemavu watajiunga
katika vikundi na kusajili vikundi hivyo kwa malengo ya
kupata mikopo itakayotumika kufanya shughuli za uwekezaji.
Hatua hii itasaidia kuzalisha ajira na pia kuongeza pato la
mtu mmoja mmoja na Taifa kwa ujumla.

